
Како може да ви помогне оваа брошура
Целта на оваа брошура и придружниот вебинар е да им се помогне на вработените во УНИЦЕФ и на 
нашите партнери подобро да ја разберат врската меѓу попреченоста во детството и одењето на училиште, 
и како статистички да се идентификуваат и да се мапираат децата кои не одат на училиште.

Во оваа брошура ќе се запознаете со:

• Важноста на истражувањето интервенции во раното детство.

• Влегување во трага на децата кои не одат на училиште, на пр., оние што
семејствата ги кријат или ги испраќаат да живеат во институции.

• Вклучување на децата од специјалните училишта во индикаторите за запишување и
присуство в училиште.

• Разни бариери за добивање образование на страната на понудата и побарувачката.

• Предлози што да се направи ако податоците за децата со попреченост не се достапни.

• Препораки за вклучување на податоците за попреченоста во образовните
индикатори, кога има податоци за детската попреченост.

За подетални упатства околу програми за инклузивно образование, ве молиме земете ги 
предвид следниве брошури опфатени во оваа серија:

1. Конципирање на инклузивното образование и негова контекстуализација во мисијата на УНИЦЕФ

2. Дефинирање и класификација на попреченоста

3. Законодавство и политики за инклузивно образование

4. Собирање податоци за детската попреченост

5. Мапирање на децата со попреченост кои не одат на училиште (оваа брошура)

6. ЕМИС и децата со попреченост

7. Партнерства, застапување и комуникација за социјални промени

8. Финансирање на инклузивното образование

9. Инклузивни предучилишни програми

10. Пристап до училиште и до наставна средина I – физички, информатички и комуникациски

11. Пристап до училиште и до наставна средина II – универзален наставен концепт

12. Наставници, инклузивна настава и педагогија во чиј центар се децата

13. Учество на родителите, семејството и заедницата во инклузивното образование

14. Планирање, мониторинг и евалуација

Како се користи оваа брошура

Во овој документ ќе најдете рамки во кои се сумирани клучните точки од секој дел, каде се
нудат студии на случај и се препорачува дополнителна литература. Клучните зборови се 
задебелени во текстот и опфатени во поимник на крајот од брошурата. 

Ако во било кое време сакате да се навратите на почетокот од оваа брошура, едноставно 
кликнете врз изразот  „Вебинар 5 - помошна стручна брошура“ на горниот дел од секоја 
страница, и ќе бидете насочени кон Содржината.

За да пристапите до 
помошниот вебинар, само 

скенирајте го QR кодот.

Акроними и кратенки

		

		

		

		

		

		

		

		

		

		

		

		

		

		

		

	

		

		

Синдром на невнимание и хиперактивност

Концепциско-методолошка рамка (на УИС ИДКОУ)

Конвенција за правата на детето

Конвенција за правата на лицата со попреченост

Интервенции во раното детство 

Образование за сите

Информатички систем за управување со образованието

Меѓународна организација за стандардизација

Одредување примерок за обезбедување квалитет

Милениумски развојни цели

Мултииндикаторско кластерско истражување

Деца кои не одат на училиште

Иницијатива за децата кои не одат на училиште

УНЕСКО-Институт за статистика

Обединети нации

Организација на Обединетите нации за образование, наука и култура 

Фонд за деца на Обединетите нации

Вашингтонска група на Статистичката комисија на Обединетите нации 

за статистика на попреченоста

I. Вовед

Клучни точки

• Обезбедувањето образование на сите деца е важна, меѓународно призната цел.

• За   развивање и оценување на политиките за универзално образование, суштински се
податоците за децата кои не одат на училиште.

• Децата со попреченост се прекумерно застапени меѓу децата кои не одат на училиште.

• Собирањето податоци за децата со попреченост кои не одат на училиште има
посебни предизвици кои ќе бидат опфатени во оваа брошура.

Образованието претставува темел за целосно учество на поединецот во општеството, како и во 
вкупниот економски развој на земјата. Затоа, Образованието за сите (ОЗС), Милениумските развојни 
цели (МРЦ) и Целите за одржлив развој, сите ставаат висок приоритет на универзалното основно 
образование. Глобалната иницијатива за децата кои не одат на училиште (ИДКОУ) преземена од страна 
на УНИЦЕФ и УНЕСКО-Институтот за статистика (УИС) во 2010 година, има за цел да го забрза 
остварувањето на овие цели. 
За успешно да се изработат политики, да се спроведат и да се оцени нивната ефективност, важно е да 
има навремени, веродостојни и квалитетни податоци. Иако податоците од Информатичкиот систем за 
управување со образованието (ЕМИС) ги следат децата в училиште, тие не содржат податоци за децата 
кои не одат на училиште (ДКОУ). Една скорешна публикација на УНИЦЕФ и УИС обезбедува рамка за 
собирање вакви податоци.1  Меѓутоа, во извештајот на УНИЦЕФ/УИС се нагласува дека често постои 
празнина кога станува збор за собирање податоци околу децата со попреченост.

Недостатокот на податоци за децата со попреченост кои не одат на училиште вознемирува, бидејќи 
нивните шанси за школување се помали, а кога посетуваат училиште, шансите да останат таму и да 
напредуваат им се послаби.2 Според податоците на Светската здравствена студија, во која се истражени 
над 50 земји во различни категории на приходи, само 50,6 проценти од мажите со попреченост завршиле 
основно образование, во споредба со 61,3 проценти од мажите без попреченост. За жените, овие бројки се 
41,7 и 52,9 проценти, соодветно.

Меѓутоа, со ваквата споредба се потценува влијанието на попреченоста врз школувањето, бидејќи во неа 
нема информации за почетната возраст. Поголемиот дел од лицата со попреченост ја стекнуваат 
попреченоста како возрасни, доста подоцна од возраста на која обично се оди на училиште.3 Студиите во 
Јужна Африка покажуваат дека децата со попреченост имаат само половина од шансите на нивните 
врсници без попреченост воопшто да одат на училиште. Во Малави, Намибија, Замбија и Зимбабве, само 9 
до 18 проценти од децата без попреченост над пет години никогаш не оделе на училиште, додека процентот 
на деца со попреченост кои никогаш не оделе на училиште се движи од 24 до 39 отсто.4 Покрај тоа, овде 
дури и не се земени предвид повисоките стапки на осипување кај децата со попреченост. Во Индија, 
разликата меѓу одењето на училиште за децата со и без попреченост е уште поголема. Во 2007 г., речиси 40 
проценти од децата со попреченост не биле запишани в училиште. Оваа стапка била над четирипати 
повисока од стапката за децата во племињата или кастите, чии стапки на незапишување изнесуваат меѓу 8 и 
10 проценти - а кои се третираат како други исклучени групи.5 Вкупната стапка на запишување кај децата во 

Индија е над 90 проценти. Една студија од 11 земји во развој покажа, како и во Индија, дека попреченоста е 
посилен предиктор за запишување в училиште од родовата припадност или социо-економската класа.6 

Следењето на бројот на деца со попреченост кои не одат на училиште може да биде предизвик. ЕМИС 
собира податоци само за децата на училиште, и често не собира податоци за статусот на попреченост (види 
брошура 6 во оваа серија). Истражувањата со кои се собираат податоци за детската попреченост кај 
општата популација често имаат методолошки проблеми. За среќа, ова би требало да се промени, бидејќи 
УНИЦЕФ и Вашингтонската група на Статистичката комисија на ОН за статистика на попреченоста (ВГ) 
неодамна изработија и тестираа нов истражувачки модул за подобро собирање податоци околу 
попреченоста во детството, кој е во согласност со најновите теоретски сознанија за дефинирање и 
конципирање на попреченоста (види брошури 2 и 4 од оваа серија).

Сепак, и покрај новите и подобри истражувања за идентификување на децата со попреченост, постојат 
многу посебни прашања околу наоѓањето на овие деца заради нивно мапирање и околу откривањето на 
бариерите за нивно школување. Оваа брошура дава преглед за остварувњето на овие задачи.

За да дознаете повеќе, одете на:

• УНИЦЕФ, Состојбата на децата во светот: деца со попреченост, 2013-та,
може да се најде на http://www.unicef.org/sowc2013/

• УНИЦЕФ/УИС, Рамка за следење на децата и адолесцентите кои не одат на училипте 
во регионот на Европа и Централна Азија (ЕЦА), 2014.

• Веб-страница на УИС за ИДКОУ,
http://www.uis.unesco.org/Education/Pages/out-of-school-children.aspx

• СЗО/Светска банка, Светски извештај за попреченоста, 2011.

II.Посебни прашања при собирањето
информации за децата со попреченост кои 
не одат на училиште

Клучни точки

• Интервенциите во раното детство (ИРД) како дел од образованието се важни за
децата со попреченост, бидејќи имаат големо влијание врз идното одење в училиште.

• Децата со попреченост можеби тешко ќе се најдат, или затоа што нивните
родители ги кријат, или затоа што се испратени да живеат во институции.

• Децата што посетуваат специјални училишта треба да бидат вклучени во
образовните индикатори.

Собирањето податоци за ДКОУ и за децата со попреченост претставува предизвик. Комбинирањето на 
двата концепта создава уште повеќе тешкотии. Тие се однесуваат на интервенциите во раното детство, 
децата што тешко се наоѓаат и децата во специјални училишта. Без експлицитен фокус врз овие 
популации, многу деца може лесно да се изостават од концепциско-методолошката рамка (КМР) на  УИС 
за развивање индикатори за децата кои не одат на училиште.

Интервенции во раното детство (ИРД)

Истражувањата сугерираат дека ИРД може да бидат особено ефективни за децата со попреченост, 
зголемувајќи ја стапката на враќање в училиште, со што се унапредува нивното запишување и присуство. 
Иако студиите за ИРД обично немаат пресметки за исплатливоста, резултатите од овие интервенции може 
да бидат драматични, не само во поглед на менталното или физичкото функционирање, туку и во поглед на 
социјализацијата.7 Така, можноста на децата да останат в училиште - особено децата со попреченост - е 
поврзана со добивањето ИРД.

Влијанието од интервенциите во раното детство кај децата со попреченост било обемно проучувано. На 
пример, истражувањата што се занимаваат со услугите за деца до пет години откриваат дека мерењата на 
когнитивните способности се зголемуваат меѓу половина и три четвртини стандардни девијации, што е 
многу значајно.8 Всушност, кога децата со Даунов синдром добиваат соодветни услуги, типичното 
влошување на когнитивните способности што се случува на возраст од 12 до 18 месеци може речиси 
целосно да се спречи. 

Ако целта е да се намали бројот на деца со попреченост кои не одат на училиште, напорите мора да 
започнат пред училишна возраст. За да се следи како напредува земјата кон целта за целосно вклучување, 
треба да се собираат податоци и за ИРД. Ова ги вклучува интервенциите не само на Министерството за 
образование, туку и на министерствата за здравство и социјална политика. Дури и ако се донесе одлука 
квантитативните индикатори за ИРД да не се вклучат во концепциско-методолошката рамка на УНЕСКО 
за известување околу ДКОУ, на ова прашање  треба да се обрне внимание при развивањето стратегија за 
целосно вклучување. Секој извештај за ДКОУ со попреченост треба да опфати преглед барем на достапните 
истражувања за ИРД. За подетални информации во врска со интервенциите во раното детство, ве молиме 
погледнете ја брошурата 9 во оваа серија.

Деца кои тешко се наоѓаат
Децата со попреченост често тешко се лоцираат со стандардни алатки за собирање податоци 
поради две важни причини: ставовите кон попреченоста и институционализацијата (за 
повеќе информации околу собирањето податоци, види брошура 4 во оваа серија).

Ставовите кон попреченоста на јавноста воопшто, како и на анкетарите и испитаниците, може да 
имаат значително влијание врз способноста да се соберат квалитетни податоци за децата со 
попреченост. Ова може да биде резултат од различни гледишта за тоа што претставува попреченоста, 
како и од стигмата и срамот што состојбата може да ги предизвика. Знаењата, верувањата и ставовите 
околу попреченоста варираат не само меѓу земјите, туку често и во самите земји.

Во многу земји, луѓето веруваат дека попреченоста е резултат од инцест, грев на родителите или од 
божје незадоволство.9 Во земјите со традиција на реинкарнација, за попреченоста понекогаш се 
верува дека е резултат од казна за гревовите во минатиот живот. Ова може да ги обесхрабри 
анкетарите дури и да прашаат за неа. Всушност, во некои општества луѓето веруваат дека дури и 
зборувањето за дете со попреченост ќе предизвика родителите и во иднина да имаат такви деца.10 
Поради овие причини и поради непријатност, анкетарите воопшто не поставуваат прашања за 
попреченоста, па така ги евидентираат само лицата кај кои таа лесно се гледа - притоа пропуштајќи 
многу луѓе со „невидлива“ попреченост, како што се оние со тешкотии при учењето. Исто така, 
родителите можеби сакаат да ги скријат тие деца - или фактот дека нивните деца имаат 
попреченост - затоа што тоа може да влијае врз изгледите за брак на нивните деца без попреченост, 
при што стравот е дека луѓето нема да сакаат да се венчаат во семејство со членови со попреченост.

Овие ставови се дел од причината зошто кога се собираат податоци за попреченоста, зборот 
„попреченост“ никогаш не се користи. Затоа, се идентификуваат децата кои имаат тешкотии при 
одредени активности. Иако проблемот не се елиминира, овој пристап го намалува.

Методологиите за собирање податоци мора да водат сметка за фактот дека родителите можеби не го 
признаваат присуството на децата во домот, и дека анкетарите можеби се колебаат да ја зачнат оваа 
тема. Потпирањето на работниците во заедницата кои можеби ги познаваат членовите со 
попреченост во семејството е една стратегија. Кога постои матична евиденција на родени или 
регистри на лица кои примаат бенефиции за попреченост, и тие може да ги алармираат попишувачите 
за присуството на вакви членови во семејството, иако родителите на децата со попреченост можеби и 
нема да го пријават нивното раѓање.

Друго важно прашање е институционализацијата. Многупати, децата со попреченост се испраќаат да 
живеат во институции.11 Ова може да резултира од стигма и срам, но и од чувството на родителите дека 
немаат капацитет да се грижат за своите деца, или едноставно, поради општествените норми кои 
сугерираат дека децата со попреченост „припаѓаат“ во такви места. Покрај тоа, некои деца со 
попреченост може да живеат во поправни домови, поради кривични дела или друго антисоцијално 
однесување. Во САД, на пример, проценките се дека речиси 70 отсто од децата во поправни домови имаат 
попреченост, пред сé, синдром на невнимание и хиперактивност (АДХД) и когнитивна попреченост.12 

Стандардните примероци за анкети на домаќинствата не ја опфаќаат институционализираната популација, 
па така голем број деца со попреченост може да се пропуштат со редовните алатки за собирање податоци. 
Ако примерокот не може да ги вклучи тие институции, тогаш секоја студија за ДКОУ треба барем да обрне 
внимание на административните податоци за децата кои живеат во институции.

Извештаите од ЕМИС дефинитивно треба да ги опфатат сите информации за децата кои живеат во 
институции, степенот до кој примаат некакви образовни услуги и квалитетот на тие услуги.

Специјални училишта
Децата со попреченост одат и во „редовни“, и во „специјални“ училишта. Дури и во редовните 
училишта може да бидат одвоени во автономни посебни училници. Специјалните училишта што ги 
посетуваат може да се под раководство на владата или на приватни субјекти. Дури и кога ги води 
владата, можеби не се под капата на Министерството за образование, туку на Министерството за 
социјални работи, кое обично се наоѓа надвор од ЕМИС. Затоа, важно е податоците за децата во 
специјалните училишта да се собираат во согласност со ЕМИС, за потоа да може да се спојат.

Децата со попреченост кои посетуваат училиште треба да се расчленат според видот на средината во 
која се образуваат. Колкав процент оди во редовни училишта во споредба со специјални училишта? Во 
редовните училишта, колкав процент посетува редовна настава?

Освен тоа, треба да се напомене дека некои специјални училишта можеби немаат одделенија како 
такви, туку работат повеќе во смисла на отворени училници/мешани одделенија. Ова значи дека не 
само што не ќе може да има поделба според одделенија, туку и не ќе може да се изработат индикатори 
за повторување на одделението или за напредување на децата со попреченост кои одат во специјални 
училишта. Затоа, можеби известувањето за децата во специјални училишта ќе треба да се фокусира на 
возраста, а не на одделението.

Активност

• Набројте ги сите места каде може да се наоѓа детето со попреченост во текот на
денот, освен во редовна училница во редовно училиште.

• Каде можете да добиете информации за овие деца во моментов? Во кои 
истражувања? Во кои административни евиденции?

• Ако податоците не се достапни, која агенција е надлежна да знае за овие деца? Кој е
соодветниот извор на информации за нив?

III.Бариери за учеството в училиште

Клучни точки

• Податоците за ДКОУ со попреченост треба да се поврзат со информациите за
бариерите во образованието, за да се развијат ефективни стратегии со кои ќе
им се овозмжи на децата со попреченост да одат на училиште.

• Бариерите на страната на побарувачката се социо-културни и економски пречки.

• Бариерите кај понудата се: недостапни материјали и објекти, недостиг на
наставнички капацитет и флексибилни наставни програми, и недостиг на помагала.

• Политичките бариери се недостиг на стратегија за инклузија и административен
капацитет.

Собирањето податоци за децата кои не одат на училиште е првиот чекор за утврдување на природата и 
обемот на проблемот, како и за следење на успехот или неуспехот на разни интервенции со кои децата се 
доведуваат в училиште. Но, едноставното сознание за постоењето на децата не е доволно. Потребно е да 
се идентификува природата и обемот на бариерите кои ги спречуваат децата да посетуваат училиште. Со 
испитување на корелацијата меѓу постоењето на овие пречки и бројот на деца кои не одат на училиште, 
можеме да започнеме со идентификување на клучните тесни грла што ги спречуваат децата да посетуваат 
училиште, и да ги обликуваме нашите политики кон нивно спречување.

Овој дел содржи краток опис на видовите бариери кои ги држат децата со попреченост надвор од 
училиште. Исто така, треба да се изработат индикатори и да се собираат податоци за ваквите бариери, 
со цел да се анализираат во врска со податоците за децата кои не одат на училиште.

Бариери на страната на побарувачката 

Тоа се факторите што придонесуваат за одлуката на родителите и децата да не одат на училиште. 
Проценувањето на овие бариери овозможува увид во социјално-економските мерки што може да 
се употребат за намалување на бројот на деца надвор од училиште.

Социо-културни. Оваа димензија се фокусира врз социјално-културните сили кои ги 
подриваат шансите на детето со попреченост да оди на училиште. 

Ставовите на наставниците и училишните службеници се пресудни. Многу деца може да се 
неволни да одат на училиште или да одлучат да го напуштат поради третманот што го добиваат 
од училишниот персонал. Политиките за инклузивно образование ќе се спроведат само доколку 
лицата кои ги спроведуваат веруваат во нив.

Исто така, важни се ставовите на родителите и тие може да доведат до тоа детето да не оди на училиште. 
Тие може да бидат во форма на сожалување или уверување дека децата со попреченост не умеат да се 
грижат за себе. Некои родители ги отстрануваат своите деца од училиште за да ги заштитат. Понекогаш, 
тоа дури се смета и за добрина; понекогаш тоа е затоа што чувствуваат голем срам што имаат дете со 
попреченост и сакаат да го чуваат скриено; а понекогаш - дури и ако не чувствуваат срам - родителите 
може да се плашат да ги пуштат децата да го доживеат грубиот, неадаптибилен свет, особено ако имаат 
малку надеж дека нивните деца ќе бидат успешни во него. Родителите на децата без попреченост 
понекогаш се плашат од „контаминација“ од децата со попреченост, или се загрижени дека тие

несразмерно ќе ги потрошат ограничените ресурси наменети за нивните деца. Ова може да 
доведе и до притисок врз училишниот систем или родителите на децата со попреченост да не ги 
пуштаат децата на училиште. Конечно, негативните ставови и сомнежи околу капацитетот 
може да се интернализираат кај децата и младите со попреченост и да ја поткопаат нивната 
мотивираност за учество, што може да доведе до напуштање. 

Силата и природата на овие бариери во ставовите може значително да се разликуваат од земја 
до земја, па дури и во рамките на една земја.

Економски. Родителите може да одлучат дека образованието на нивното дете со попреченост не е во 
економски интерес на семејството, со оглед на дополнителните трошоци и очекуваниот поврат.

Освен типичните трошоци за сите родители - како униформи и учебници - децата со попреченост се 
соочуваат со дополнителни трошоци. Примарниот трошок е превозот, што често се наведува како 
главна пречка за запишување.13 Може да биде поголема пречка за децата кои посетуваат специјални 
училишта, бидејќи тие училишта често не се во заедницата, па се поврзани со поголеми 
транспортни потреби. Трошоците за превоз не се само парични, туку може да го вклучат и времето 
на другите членови во семејството кои треба да понудат помош.

Уште еден економски фактор е очекуваниот економски поврат од образованието. Како што се наведува 
погоре, кога станува збор за ставовите, очекуваниот поврат може да биде низок поради потценување на 
она што лицата со попреченост умеат да го постигнат. Но, тие може да бидат вкоренети и во реалните 
бариери за вработување. Доколку постојат бариери за вработување - на пр., недостапни транспорт и 
работни места, како и дискриминација на лицата со попреченост - економскиот поврат од образованието 
ќе биде помал. Тоа значи дека кога семејствата ја оценуваат исплатливоста на образованието, тие може да 
бидат посклони да не ги пуштат своите деца со попреченост в училиште, особено ако имаат и други деца 
без попреченост, а не можат да си дозволат да ги школуваат сите. Ова значи дека програмите изработени 
за помагање на младите со попреченост да преминот од училиште на работа може да дадат дополнителен 
поттик за испраќање на децата со попреченост в училиште - ако тие програми се покажат како успешни.

Сепак, доказите укажуваат дека школувањето е 
економски корисно за децата со попреченост. 
На пример, една студија во Непал покажа дека 
децата со попреченост, всушност, имале 
значително повисока стапка на поврат од 
образованието отколку нивните врсници без 
попреченост.14 Ова затоа што попреченоста во 
комбинација со недостиг на образование 
претставува особено ограничување за идната 
економска активност.

За повеќе информации околу 
бариерите на страната на 
побарувачката, погледнете ги 
брошурите 1, 3, 7 и 13 од оваа серија.

Бариери на страната на понудата 

Непристапни објекти. Најочигледната форма на непристапност се однесува на физичкиот простор: 
ако децата не можат физички да пристапат до училиштата, тогаш не ни можат да ги посетуваат.

Децата што користат колички имаат потреба од рампи наместо скали. Исто така, им треба доволно 
широка врата која лесно или автоматски се отвора, како и лифтови за одење на настава на горните 
катови. И децата со нефизичка попреченост може да се соочат со проблеми на физичка пристапност. 
На пример, слепите деца може да имаат особени проблеми со слабо одржувани тротоари или 
нерегулирани пешачки премини. Во училиштата, главна пречка за присуството се непристапните 
тоалети. За повеќе информации, погледнете ја брошурата 10 во оваа серија.

Непристапни материјали. Употребата на непристапни материјали е уште една бариера за одење на 
училиште. Повторно, ако децата не можат целосно да учествуваат на часот, тогаш ќе бидат помалку 
мотивирани да присуствуваат. 

На слепите деца им требаат или учебници со Брајово писмо, или аудио-учебници. Децата со нарушен 
вид можеби нема да можат да следат знаци или да користат компјутери без посебен софтвер. Децата 
кои не слушаат имаат потреба од толкување со знаковен јазик. Децата со когнитивни тешкотии имаат 
потреба од симплифицирани информации - книги што лесно се читаат или ознаки што лесно се 
следат. За повеќе информации, погледнете ја брошурата 10 во оваа серија.

Недостиг на наставнички капацитет. Обуката на наставниците за инклузивно образование е во самата 
суштина на целосното вклучување, но многу малку наставници во земјите во развој се изложени на 
инклузивно образование преку подготвителна или континуирана обука.15 Недостигот на наставнички 
капацитет може да доведе до неприсуство ако детето нема позитивно искуство в училиште.

Ваквата обука не е важна само за учење наставни техники и раководење со класот, туку и за промена на 
односот кон децата со попреченост.1 6 Градењето капацитети ја надминува еднократната обука и значи 
обезбедување минимално ниво на соодветна обука за СИТЕ наставници, со што ќе се поддржи процесот 
на учење кај сите ученици и ќе се развие дух на соработка, а на специјалистите ќе им се овозможи да 
понудат постојана поддршка - или во училиштето, или преку регионалните ресурсни центри.

Во оваа категорија е опфатен и пристапот на децата до разни специјалисти, кои ќе ги обезбедат 
потребните услуги, како што се говорна терапија, физикална терапија и работна терапија, како и 
наставни асистенти. За повеќе информации, погледнете  ја брошурата 12 во оваа серија.

Недостиг на флексибилни наставни програми. Белег на инклузивното образование е идејата за 
флексибилна програма во чиј центар се децата.1 7 Ова пак го унапредува присуството на децата 
со попреченост и може да доведе до помалку вакви деца вон настава, со тоа што училиштето ќе 
биде поприлагодено кон нивните предизвици и предности.

Флексибилната програма им овозможува на наставниците да ги приспособат содржината и начинот на 
излагање кон предностите и предизвиците на одредени деца. Тоа не е посебен метод за децата со 
попреченост, туку поинаков пристап кон образованието: материјалот не мора да се предаде на 
унифициран начин; иако има неколку основни поими со кои се очекува да се запознаат сите деца, 
очекувањата за обемот и брзината на нивното учење се прилагодуваат врз основа на способностите и 
стилот на учење на детето; а на наставниците им е дозволено да ја менуваат наставната содржина, и - во 
екстремни случаи - да испуштат одредени содржини, но без менување на наставната цел.

Меѓутоа, во многу земји, пристапот е учење напамет на нефлексибилна програма која не може да се адаптира 
кон индивидуалните наставни потреби, предизвици и предности на децата. Не се внесуваат измени 

во однос на материјалот, како се предава тој материјал, или како се мери успехот на децата. Овој пристап 
на „една големина за сите“  може да создаде бариери за децата кои имаат потреба од адаптации за да 
успеат. За повеќе информации, погледнете ја брошурата 11 во оваа серија.

Недостиг на помагала. Недостигот на асистивни уреди, исто така, може да претставува значајна бариера 
за одењето на училиште. Степенот на таа бариера зависи од други фактори - како на пр., волноста на 
членовите на семејството и наставниците да обезбедат помош, и општата пристапност на средината. Но, 
јасно е дека полесниот пристап до такви уреди ќе биде фактор за привлекување на некои од децата со 
попреченост да одат на училиште.

Овие уреди се вбројуваат во спектар од многу едноставни до посложени. Тоа се широка низа помагала 
како на пр., изменет мебел, уреди кои помагаат за фаќање и ракување со мали предмети кај децата со 
тешкотии во фината моторика, бастуни, одалки, инвалидски колички, протези, книги во Брајово писмо и 
аудио-книги, компјутерски читачи на екран, лупи за слабовидни лица, слушни помагала и др. За повеќе 
информации, погледнете ја брошурата 10 во оваа серија.

Тесни грла во политиките, управувањето, капацитетот и финансирањето

Членот 28 од Конвенцијата за правата на детето (КПД) го признава правото на сите деца да добијат 
образование, наведувајќи дека основното образование треба да биде задолжително и бесплатно за сите, а 
дека средното образование треба да биде достапно и пристапно за секое дете. Слично на тоа, членот 24 
од КПЛП налага децата со попреченост да имаат пристап до „инклузивно, квалитетно и бесплатно 
основно и средно образование, на еднаква основа со другите во заедницата во која живеат. Ова вклучува 
разумна адаптација кон потребите на децата, заедно со адекватна поддршка заради максимализирање на 
економско-социјалниот развој.“ Утврдувањето на овие принципи во законите на државата е основен 
чекор за обезбедување на тие права. Недостатокот на ваков закон претставува не само правна пречка за 
примена на тие права, туку и испраќа сигнал до општеството дека тие права се неважни.

Недостиг на стратегија за инклузивно образование. Законот за остварување на правата на децата со 
попреченост да одат на училиште е само првиот чекор.

Многу земји имаат вакви закони, но тие не се применуваат, т.е. не се спроведуваат добро. Едно тесно 
грло за нивното ефективно спроведување е недостигот на договорена и формално усвоена стратегија за 
движење во насока на систем за инклузивно образование. За да биде ефективна, таа треба да има: 

• Мерливи цели.
• Акциони планови со конкретни активности, рокови и одговорни страни.
• Структури за надзор и информирање за имплементацијата, како координативни комитети или совети.
• Вклучување на организациите на лица со попреченост или други механизми за граѓанско ангажирање.
• Соодветни буџети за спроведување на акционите планови.

Недостиг на административен капацитет. Движењето во насока на инклузијата вклучува 
координирање на многу различни активности и примена на нови пристапи.

Ова бара административен капацитет. Освен обуката за наставници, важно е и администрацијата во 
училиштето, во општината и на национално ниво да биде обучена за инклузивно образование, како и да 
добие ресурси, персонал и слобода за кохерентно спроведување на промените соодветно на контекстот во 
кој функционира. Ова налага јасна комуникација меѓу училишните администратори и координативните 
комитети или совети кои ја надгледуваат стратегијата за инклузивно образование.

Активност

• Што мислите, кои се главните бариери за учество в училиште кај побарувачката? Се
разликуваат ли по пол, етничка припадност, регион на земјата, или други фактори?

• Што мислите, кои се главните бариери за учество в училиште кај понудата? Се
разликуваат ли по пол, етничка припадност, регион на земјата, или други фактори?

• Постојат ли скорешни реформски политики со кои се третираат? Какви податоци
може да употребите за да утврдите дали тие политики функционираат?

• Кои се најлесните фактори за решавање, и како би ги решиле?

Белешки

IV.Известување за попреченост во детството

Клучни точки

• Извештаите за децата кои не одат на училиште треба да имаат фокус врз
тешкотиите на децата, но и врз бариерите во средината што го спречуваат нивното
учество в училиште.

• Податоците може да се извлечат од разни извори - истражувања и административни.

• Кога податоците за децата со попреченост се достапни, нивниот квалитет треба да се
оцени и сите образовни индикатори  треба да бидат расчленети според попреченост.

• Кога податоците не се достапни, тогаш краткорочно треба да се изврши квалитативно
истражување, истовремено развивајќи системи за квантитативни податоци.

• Индикаторите за попреченоста може да се внесат во Концепциско-методолошката
рамка на УНЕСКО, што се користи за известување околу ДКОУ.

Попреченоста произлегува од интеракцијата меѓу оштетувањата на децата и средината во која живеат. Тоа 
е интеракција меѓу нивниот функционален капацитет и бариерите кои доведуваат до нивно неучество в 
училиште. Затоа, важно е кога се собираат информации за децата со попреченост вон училиште да се 
собираат и податоци за функционалните тешкотии на детето и бариерите со кои се соочува. Во Делот II од 
оваа брошура, истакнати се клучните прашања при собирањето податоци за децата со попреченост кои не 
одат на училиште. Дел III ги посочува бариерите што можеби ги спречуваат тие деца да го посетуваат. Во 
овој дел, ќе ве спроведеме низ начините на кои се известува за двете. т.е. каде треба да се обратите за да 
добиете податоци за известување, и кои чекори може да се направат ако тие податоци не се на 
располагање или немаат добар квалитет? Со други зборови, претходните делови ги нагласуваат прашањата 
што треба да се разгледаат, а овој дел зборува за потенцијалните извори на податоци и истакнува одредени 
пристапи кога податоците не се достапни.

Извори на информации

За да дознаете повеќе одете на:

• Бут, Тони и М Ајнскоу „Индекс за инклузија: развој, учење и учество во училиштата“,
Центар на студии за инклузивно образование, 2002. Може да се најде на
http://csie.org.uk/resources/translations/IndexEnglish.pdf

• Меклески, Џ., Н. Валдрон, Ф. Спунер, Б. Алгоцине, (изд.) Прирачник за
ефективни инклузивни училишта: истражување и пракса, Рутлиџ Прес, 2014.

• УНИЦЕФ, Состојбата на децата во светот: деца со попреченост, 2013. Може да

се најде на http://www.unicef.org/sowc2013/

Информациите за попреченоста може да се најдат од различни извори. Како што е објаснето подоцна во 
овој дел, сепак треба да се внимава при оценувањето на квалитетот на овие податоци. Можните извори се:

Пописи. Националните пописи на населението често содржат прашања за попреченоста кои може да 
бидат корисни за општи проценки на преваленцата и за истакнување регионални разлики во неа. За жал, 
овие прашања, често се со лош калибар, па дури и кога не се, речиси никогаш не се погодни за деца. Тие 
значително ќе ја потценат преваленцата на децата со попреченост - особено на оние со полесни 
оштетувања.

Анкети на домаќинствата. Мултииндикаторското кластерско истражување (МИКС), што е алатка на 
УНИЦЕФ за процена на благосостојбата на децата, има опциони прашања за попреченоста, кои беа 
вклучени во неколку земји. Неодамна, овие прашања се подобрени и тестирани во неколку земји. Други 
потенцијални извори на истражувачки податоци се анкетите за приходите и расходите во домаќинствата, 
анкетите за мерење на животниот стандард, и демографските и здравствени истражувања. За жал, малку 
од нив имаат податоци за детската попреченост - иако вреди да се испитаат. 

Национални истражувања за попреченоста. Неколку земји имаат спроведено посебни национални 
истражувања за попреченоста. Тие се потенцијално богат извор на податоци. Најновите примери на 
истражувања спонзорирани од владата се националните студии за попреченоста во Танзанија, Јужна 
Африка и Индонезија. Во моментов, СЗО развива модел-анкета за попреченост.

Административни податоци. Некои системи за административни податоци собираат информации за 
попреченоста. Скорешната ревизија на обрасците во ЕМИС од УНИЦЕФ покажа дека околу половина од 
сите ЕМИС-системи собираат некаков вид информации, иако со слаб квалитет. Како што се наведува погоре, 
УНИЦЕФ сега има водич со препораки за прашања околу децата и средината, кои се попогодни за анализа на 
влијанието од попреченоста врз школувањето на децата. Земјите што имаат бенефиции за попреченост или 
други програми насочени кон децата со попреченост ќе имаат административни податоци и за тие програми.

Преглед на литературата. Постои обемна објавена литература врз основа на квалитативните и 
квантитативните податоци, со фокус врз низа земји. Податоците често не се официјални државни податоци, 
а употребените примероци не се секогаш репрезентативни, но овие студии сепак може да обезбедат важен 
увид во природата и степенот на разните бариери со кои се соочуваат децата со попреченост.

Организации на лица со попреченост. Повеќето земји имаат организации на лица со попреченост кои 
работат на правата на овие лица и/или обезбедуваат услуги. Тие обично ќе имаат публикации и други 
материјали за посочување на главните прашања што ги забележуваат во земјата. Контактирањето со овие 
организации може да обезбеди важни информации за ставовите на лицата со попреченост и нивниот увид 
во клучните бариери, бидејќи ќе имаат сознанија од прва рака за животот со попреченост во контекстот на 
одредена земја.

Што да се направи ако има податоци за децата со попреченост

Проценка на квалитетот на податоците. Секое толкување на индикаторите за децата со попреченост треба 
да се направи во светлото на квалитет на податоците. При оценување на квалитетот на податоците за 
попреченоста, првото прашање е како се идентификуваат децата со попреченост? Како што е објаснето во 
брошурата 4 од оваа серија и во Истражувачкиот модул на УНИЦЕФ/ВГ за детското функционирање и 
попреченост: упатство за имплементација:

• Најдобар метод за идентификување на децата со попреченост е преку функционални прашања (на пр.,
„во споредба со другите деца на иста возраст, дали вашето дете има тешкотии со одењето?“) кои
овозможуваат градирани одговори, на пр.: „нема тешкотии“, „извесни тешкотии“, „многу тешко“, „не
може да оди“.

• Прашањата треба да бидат осмислени исклучиво за деца на одредена возраст.

Во истражувачкиот модул на УНИЦЕФ/ВГ за детското функционирање и попреченост се зазема овој 
пристап.

Покрај тоа, при оценување на квалитетот на податоците, важно е и да се оценат информациите за 
средината. УНИЦЕФ и ВГ, исто така, развиваат прашања во оваа област, бидејќи се однесува на 
образованието. Дали податоците даваат осврт на структурните и бариерите во ставовите кои ги 
спречуваат децата со попреченост да одат на училиште?

Расчленување на податоците според статусот на попреченост. Ако податоците за детската попреченост 
постојат, тогаш сите индикатори за процена на благосостојбата на децата треба да бидат расчленети 
според статусот на попреченост. Меѓутоа, попреченоста е многу разновиден феномен. Децата може да 
имаат многу видови попреченост - физичка, сензорна, когнитивна, психо-социјална и комуникациска - а 
и бариерите со кои се соочуваат може да бидат доста различни. Затоа, ако е можно, се претпочита 
податоците да бидат поделени по вид на попреченост. Покрај тоа, попреченоста варира според степенот. 
Некои деца имаат потреба од релативно мала поддршка, додека други имаат многу големи потреби за 
поддршка. Во некои околности, лицата со потреба од многу мала поддршка може да се соочат со помали 
бариери - на пр., децата со слаб вид што се поправа со очила, претходно споменати овде. Но, ова не е 
секогаш случај. Ако децата со ваква мала попреченост и потреба за поддршка не можат да добијат очила, 
ефектот врз нивниот живот може да биде навистина голем. Така, испитувањето на ефектот од 
попреченоста по вид и степен може да го доведе истражувачот до идентификување на подрачја каде 
бариерите и тесните грла влијаат врз децата со различни видови и степени на оштетувања.

И други социјални фактори содејствуваат со попреченоста, па треба да бидат вклучени во расчленувањето. 
Два најочигледни се полот и регионот на живеење. Ставовите и очекувањата спрема девојчињата често се 
различни од оние спрема машките, а некои истражувања покажуваат дека попреченоста може особено 
негативно да влијае врз нив.1 8 И степенот на инфраструктура и капацитет на образовниот систем во 
руралните и урбаните средини може драстично да се разликува, па децата со одредени нарушувања може да 
се соочат со повисоки бариери во зависност од тоа каде живеат.

Што да се направи ако нема податоци за децата со попреченост

Постои разумна можност дека во некои земји, податоците за децата со попреченост нема да постојат, или 
ќе бидат со слаб квалитет (на пр., врз основа на прашања како: „Дали вашето дете има попреченост?“) и не 
особено корисни. Сепак, постојат неколку пристапи што може да се употребат на краток рок за да се 
соберат информации кои би биле корисни при изработка на стратегија во насока на зголемување на 
бројот и присуството на запишани ученици со попреченост.

Првиот пристап е да се спроведат квалитативни истражувања за главните бариери при учеството в 
училиште. Ова може да се направи со фокусни групи од различни засегнати страни и преку 
структурирани интервјуа со клучните училишни и владини претставници. При формирањето на 
фокусните групи, важно е да се има предвид големата разновидност на децата со попреченост. Тие треба 
да опфаќаат деца со сите видови и степени на попреченост. Бидејќи природата на бариерите со кои се 
соочуваат е различна, веројатно ќе биде соодветно да има различни фокусни групи според видот на 
попреченост. Треба да се поведе сметка децата и нивните родители целосно да учествуваат. На пр., треба 
да има толкување на знаковен јазик, а анкетарите треба да поминат обука за тоа како да комуницираат со 
лицата со попреченост, особено со когнитивни пречки, кои може да бараат дополнително трпение и 
поедноставни прашања.

Вториот пристап е да се провери пристапноста на училиштето. Тоа е особено корисно за да се процени 
физичката пристапност, но и дали начинот на комуникација е пристапен. Проверките може да се направат 

на група училишта по случаен избор во различни географски подрачја за да се добие чувство за главните 
пречки на кои децата наидуваат. Овие проверки треба да се извршат со помош на меѓународни стандарди.

Меѓународната организација за стандардизација (ИСО) обезбедува стандарди за пристапност 
кои може да се адаптираат земајќи го предвид локалниот контекст. Во однос на градбите, 
ИСО 21542:2011, Градба - пристапност и употребливост на градбите, опишува низа барања и 
препораки во врска со изградбата, склоповите, компонентите и опремата. Проверките треба 
да се спроведат во соработка со организациите на лицата со попреченост, кои се особено 
запознаени со пристапните бариери во локален контекст. Пример на алатка за проверка на 
училиштата во Британија може да се најде на следниов линк: https://schools-
secure.essex.gov.uk/pupils/sen/the%20equality%20act%20and%20accessible%20schools/pages/
accessauditchecklist.aspx

Третиот пристап е да се реализира истражување со помош на Одредување примерок за обезбедување 
квалитет (ОПОК), за да се открие преваленцата на попреченост и најважните бариери.19 Ова е метод на 
одредување примерок за да се обезбедат точни стапки на преваленца кај релативно помали примероци во 
однос на типичните анкети на домаќинствата, па така, и со многу помал трошок. СЗО ја препорачува оваа 
техника за пресметување индикатори како што е стапката на вакцинација. Може да се употреби за 
преваленца на попреченоста, но само ако се постават високо квалитетни прашања (како во новиот модул 
за МИКС). Иако со неа може да се добијат национални проценки, нема да се генерираат регионални. 
Конечно, треба да се вложат напори за утврдување соодветни алатки за податоци (истражувачки и 
административни), со кои би можеле да се пополнат празнините во податоците и да се развијат планови 
за нивна измена заради добивање важни податоци. Ова прашање пак ќе биде разгледано во последниот 
дел од оваа брошура.

Белешки

V. Изработка на индикатори за попреченост

Клучни точки

• Интервенциите во раното детство како дел од образованието се важни за децата со
попреченост, бидејќи имаат големо влијание врз идното посетување училиште.

• Постојат рамки за изработка на индикатори за инклузивност на училишниот систем,
што, исто така, ќе влијае врз одењето и останувањето на децата в училиште.

• Потребни се и индикатори за следење на учениците во специјалните училишта или
институции.

• За да се   создаде целосна слика за ДКОУ и децата во ризик од неодење на училиште,
важно е да се усогласат сите постојни  системи на податоци.

Во овој дел се предлага како попреченоста да се интегрира во Концепциско-методолошката рамка на 
УНИЦЕФ и во Глобалната иницијатива на УНЕСКО за ДКОУ. Прво се расправа за прашањата на 
расчленување на општите индикатори според попреченост, а потоа на индикаторите за конкретните 
потреби во областа на децата со попреченост.

Општи индикатори за децата со попреченост

КМР обезбедува рамка и методологија за реализација на национална студија околу степенот и 
природата на исклученоста од формалното образование на децата. Овој дел од брошурата служи како 
придружник на КМР, потенцирајќи како прашањата и проблемите на децата со попреченост може да се 
приклучат во нејзиниот систем на индикатори. Тука се дава конкретен осврт на интегрирање на децата 
со попреченост во типологијата на КМР за мерење на исклученоста.

Важно е што оваа рамка дава осврт не само на актуелната образовна активност, туку и на 
соодветноста според возраст на таа активност и дали детето се соочува со факторите кои 
водат до напуштање на образовниот систем. Овие фактори се поврзани директно со самото 
образовно искуство или со надворешни фактори кои постојат во семејството или заедницата.

Во рамките на секоја димензија на КМР постојат важни согледувања за третирање на потребите и 
состојбите на децата со попреченост. Во однос на Димензија 1, иако предучилишното образование и 
подготвеноста за на училиште се важни прашања за сите деца, тие се од особено значење за децата со 
попреченост. 

КМР дава преглед на петдимензионален модел за испитување на исклученоста на децата од 
образованието. Тие димензии се следниве:

Димензија 1: Деца на предучилишна возраст кои не одат во градинка или осн. учил. 
Димензија 2: Деца на возраст за основно училиште кои не одат во осн. или средно училиште. 
Димензија 3: Деца на возраст за средно училиште кои не одат во осн. или средно училиште. 
Димензија 4: Деца кои одат во основно училиште, но се во ризик од напуштање.
Димензија 5: Деца кои одат во средно училиште, но се во ризик од напуштање.

Клучното прашање е како да се евидентира учеството во програми за рана интервенција наменети за 
деца со попреченост од предучилишна возраст. КМР-рамката се однесува на формалното образование 
дефинирано како „систем од училишта, колеџи универзитети и други формални образовни 
институции кои обично сочинуваат континуирана скала на целосно образование“. Програмите на рана 
интервенција за деца со попреченост обично постојат надвор од таа „скала“, па дури и не мора да ги 
води Министерството за образование, туку Министерството за здравство. Меѓутоа, нивното изоставање 
од извештајот за ДКОУ, е потенцијално пропуштање на битен начин за следење на ефектот од услугите 
за успешно учество на децата со попреченост во формалниот образовен систем.

Прашањето за формално наспроти неформално образование се јавува и кај димензиите 2 и 3, кои го 
опфаќаат запишувањето  и учеството на децата на училишна возраст во соодветното ниво на 
образование. Во некои земји, децата со попреченост се испраќаат во специјални училишта, кои може, 
но и не мора да се сметаат за дел од формалниот образовен систем. Во Индија, на пр., образованието на 
децата со попреченост е во надлежност на Министерството за социјална правда и јакнење.20 Некои 
деца добиваат образование дома, ако се смета дека не можат да одат на училиште.

Иако во извесна смисла, класифицирањето на овие деца надвор од формалното образование е важно, тоа 
не е исто што и немање никаква поврзаност со образовните услуги - дури и со оние што ги обезбедува 
државата. Исто така, стратегиите за нивно вклучување во формалното образование може да бидат 
поинакви од стратегиите за досегање до децата кои се сосема исклучени од било каква државна програма. 
Затоа, кога се работи за расчленувње на податоците според попреченост во димензиите 1, 2 и 3 - како што 
се зборува подоцна - може да бидат потребни дополнителни индикатори освен наведените во КМР.

Димензиите 4 и 5 се за ризикот од осипување, при што расчленувањето според попреченост е особено 
важно со оглед на тоа што недостатокот на пристапни училишта, инклузивни наставни програми и 
наставници обучени за инклузивно образование може да претставува значителна бариера за останување 
на училиште. Попреченоста дефинитивно е фактор на ризик од осипување.

КМР има обемни информации за индикаторите во врска со запишувањето, стапката на присуство и 
осипувањето, како и за индикаторите на родов паритет и учество в училиште под или над соодветната 
возраст. Важно е овие индикатори да бидат расчленети според попреченост. Освен тоа, поради 
значителните разлики во видот на бариерите со кои се соочуваат децата со различни видови попреченост, 
препорачливо е натамошно расчленување по вид на попреченост: физичка, интелектуална, попречен вид, 
слух или однесување, т.е. психо-социјална попреченост.

Димензија 1
Првиот индикатор во КМР е процентот на деца од предучилишна возраст во предучилишно и основно 
образование, според пол или други карактеристики. Ова едноставно е бројот на деца на предучилишна 
возраст запишани во предучилишно и основно образование поделен со вкупниот број на деца од 

предучилишна возраст. Освен овој индикатор за децата со попреченост, важно е да се вклучи 
дополнителен индикатор:

Бројот на деца со попреченост на предучилишна возраст кои учествуваат во програми за рана 
интервенција, вклучувајќи ги и  посебно наменетите за деца со попреченост, поделен со бројот 
на деца со попреченост на предучилишна возраст.

Ова може дополнително да се расчлени на стапки на деца со попреченост во редовните 
предучилишни програми, и деца кои не се во нив. Бидејќи раната интервенција е од особено 
значење за потпомагање на способноста за учење кај децата со попреченост, и овој индикатор треба 
да се расчлени според вид на попреченост.

Димензии 2 и 3
Индикаторите од КМР за овие димензии (како што е детално објаснето во рамката КМР) се:  нето 
стапката на запишување, прилагодената нето стапка на запишување (имајќи предвид дека некои деца одат 
во паралелки несоодветни за нивната возраст), и нето стапката и прилагодената нето стапка на присуство. 
Потоа, во КМР се дефинира индексот на родов паритет, кој едноставно е односот меѓу прилагодената нето 
стапка на запишување за девојчиња и за машки. Треба да се пресмета сличен индекс и за паритетот на 
попреченост. Тој би бил односот меѓу стапката на запишување на деца со попреченост и стапката на 
запишување на деца без попреченост. Така, вредност од еден би значела дека децата со попреченост не се 
соочуваат со бариери за запишување в училиште поголеми од бариерите за нивните врсници без 
попреченост. Повторно, за да се истакне важноста на одредени бариери за децата со различни проблеми, 
препорачливо е овој индикатор да се изработи за различните видови попреченост.

Димензии 4 и 5
Овие димензии се фокусираат врз децата во ризик од исклучување, од кои се очекува значајна компонента 
да сочинуваат децата со попреченост. Во КМР се дефинира стапка на останување на децата в училиште 
како број на деца што влегуваат во првата година од основно (или средно) образование и стигнуваат до 
последната година од основно (или средно) образование поделен со бројот на деца кои влегле во првата 
година од соодветниот степен на образование. Така, стапката на останување едноставно е 100 минус 
стапката на напуштање. КМР опфаќа и неколку индикатори за мерење на запишувањето, т.е. присуството 
под или над соодветната возраст, како и повторувањето. Сите треба да бидат расчленети според попреченост 
и, кога податоците дозволуваат, според видот на попреченост.

Индикатори за училиштата

Индикаторите за училиштата се потребни заради утврдување на училишните фактори кои влијаат врз 
одењето на училиште кај децата со попреченост, т.е. ризикот од напуштање. Тие се потешки за 
стандардизирање, бидејќи зависат од училишната средина. Во брошурата 6 од оваа серија, препорачани 
се низа индикатори соодветни за училиштата во различни средини, а кои се однесуваат на пристапноста 
на влезот и тоалетите во училиштето и обученоста на наставниците за деца со попреченост, и кои може 
да се собираат преку информатички систем за управување со образовнитето. Другите податоци за 
инклузивноста на училиштата може да се добијат преку анкети или проверки.

Индикаторите за училиштата - и за образовниот систем во целина - обично се однесуваат на три области: 
ставови, политики и практика. Еден таков систем развиен за УНЕСКО изложува детална низа 
индикатори за инклузијата, специјално дизајниран за поддршка на развивањето инклузивни училишта.21 
Во основа, во него детално се опишани атрибутите на инклузивното училиште, и тој може да се опише 
како иницијатива за развивање инклузивни училишта во различни контексти.22

23

Вебинар 5 - помошна стручна брошура



Иако претставуваат важна контролна листа за оценување на одредено училиште, голем дел од елементите 
во листата на индикатори на УНЕСКО тешко се мерат, особено во квантитативна и систематска смисла, 
за да може да се споредат меѓу училиштата и училишните окрузи, а камоли на меѓународно ниво. 
Меѓутоа, еден пристап може да биде едноставно да се прашаат заинтересираните страни кои индикатори 
сметаат дека се исполнети и процентот на испитаници кои потврдно одговориле да се употреби како цел. 
Исто така, тие се премногу на број за да послужат како системски индикатори. Една стратегија би можела 
да биде да се изгради композитен индикатор за секоја категорија (на пр., создавање инклузивна култура) 
врз основа на бројот на индикатори кои добиле позитивен одговор над одреден процент. Елементите и 
граничните вредности веројатно ќе треба да се прилагодат според контекстот во земјата.

Друг пристап кон индикаторите за инклузивно образование се наоѓа во табелата подолу. Овој систем, 
осмислен од УНИЦЕФ, повеќе е на системско ниво и е специфичен за прашањето на попреченоста. Тоа е 
рубрика за проценка на националната политика и преглед на образовниот систем во целост. Дизајниран 
е како квалитативна процена од страна на образовните специјалисти во земјата за тоа како тие гледаат 
на функционирањето на образовниот систем во целост. Земјите се „оценуваат“ на скала од еден до 
четири во шест категории: Закон/политика, Физичка средина, Материјали и комуникација, Човечки 
ресурси, Ставови и ЕМИС. УНИЦЕФ ги комбинира ваквите оценки во еден индекс.

Високо (Оценка 4) Средно (Оценка 3) Сомнително (Оцен. 2) Слабо (Оценка 1)

Закон/политика. Постои 
закон/политика за 
утврдување на правото на 
сите деца да добијат 
образование, со изречно 
споменување на децата со 
попреченост. А, исто така 
и национален план за 
инклузивно образование. 

Закон/политика. Постои 
закон/политика за 
утврдување на правото на 
сите деца да добијат 
образование, со изречно 
споменување на децата со 
попреченост. 

Закон/политика. 
Постои закон/политика 
за утврдување на правото 
на сите деца да одат на 
училиште, што 
имплицитно, но, не и 
експлицитно, ги опфаќа 
децата со попреченост.

Закон/политика. Не 
постои закон/политика 
за утврдување на 
правото на образование 
на децата со 
попреченост.

Физичка средина. Сите 
училишта имаат 
пристапни училници и/
или разумни адаптации 
со кои се отстранети сите 
физички бариери 
(вклучувајќи пристапни 
тоалети и простор за 
рекреација). 

Физичка средина. Над 
половина од училиштата 
имаат пристапни 
училници и тоалети, 
понекогаш поради такво 
проектирање, а 
понекогаш поради 
импровизирани 
адаптации.

Физичка средина. 
Помалку од половина од 
училиштата се пристапни 
(вклучувајќи ги и 
тоалетите). Некои 
училишта можеби имаат 
пристапни училници или 
користат импровизирани 
рампи.

Физичка средина. Општо, 
училиштата не се 
пристапни. Децата со 
телесна попреченост 
имаат големи тешкотии 
или воопшто не можат да 
пристапат до училишните 
објекти (вклучувајќи ги и 
тоалетите).

Материјали и 
комуникација. Во 
повеќето редовни 
училишта достапни се 
асистивни уреди и 
материјали. Книгите и 
другите материјали 
содржат позитивни 
примери на деца со 
попреченост.

Материјали и 
комуникација. Асистивни 
уреди и материјали се 
достапни во специјалните 
училишта, но во под 
половина од редовните 
училишта. Неколку книги и 
други материјали содржат 
позитивни примери на 
деца со попреченост. 

Материјали и 
комуникација. Асистивни 
уреди и материјали се 
достапни во специјалните, 
но, не и во редовните 
училишта. Децата со 
попреченост се споменуваат 
малку или воопшто не се 
споменуваат во книгите и 
другите материјали.

Материјали и 
комуникација.  Во 
училиштата обично не 
се достапни асистивни 
уреди и материјали. Во 
книгите и другите 
материјали не се 
споменуваат децата со 
попреченост.

Човечки ресурси. 
Повеќето наставници и 
училишни службеници 
добиваат обука за 
инклузивно образование. 
Сите училишта имаат 
пристап до вакви 
специјалисти заради 
консултации. Повеќето 
деца имаат пристап до 
логопеди, физио и 
работни терапевти, 
доколку е потребно.

Човечки ресурси. 
Над половина од 
наставниците и училишните 
службеници добиваат обука 
за инклузивно образование. 
Над половина од 
училиштата имаат пристап 
до вакви специјалисти 
заради консултации. Постои 
извесен пристап до 
логопеди и физио-
терапевти.

Човечки ресурси. 
Под половина од 
наставниците и 
училишните службеници 
добиваат обука за 
инклузивно образование. 
Под половина од 
училиштата имаат пристап 
до вакви специјалисти 
заради консултации. Нема 
пристап до логопеди и 
физио-терапевти.

Човечки ресурси. 
Наставниците и 
училишните службеници 
не добиваат обука за 
инклузивно образование. 
Наставниците немаат 
специјалисти за 
консултации околу  
образованието на децата 
со попреченост. Нема 
пристап до логопеди и 
физио-терапевти.

Ставови.  Наставниците и 
учил. службеници даваат 
поддршка за вклучување 
на децата со попреченост 
во редовните училишта и 
се волни да направат 
големи адаптациии за да 
се олесни нивното 
вклучување. Наставниот 
план и водењето на 
наставата се флексибилни 
кон осврнување на 
индивидуалните потреби 
на учениците.

Ставови. Наставниците 
и училишните 
службеници не се 
противат на вклучување 
на децата со попреченост 
во редовните училишта и 
се волни да направат 
мали адаптации за да се 
олесни нивното 
вклучување. 

Ставови. Наставниците и 
училишните службеници 
не ја гледаат вредноста на 
вклучување на децата со 
попреченост во редовните 
училишта, но, не се 
противат отворено на тоа. 
Сметаат дека не е нивна 
одговорност да прават 
било какви адаптации за 
да се олесни нивното 
вклучување.

Ставови. Наставниците 
и училишните 
службеници се противат 
на вклучување на децата 
со попреченост во 
редовните училишта и 
сметаат дека не треба да 
прават било какви 
адаптации за да се 
олесни нивното 
вклучување. 

ЕМИС. Рутинскиот 
ЕМИС содржи податоци 
за децата со попреченост, 
користејќи дефиниции за 
попреченост од МКФ. Се 
изработуваат извештаи за 
запишувањето на децата 
со попреченост.

ЕМИС. Има одредени 
податоци за децата со 
попреченост во 
образовниот систем, но тие 
се карактеризираат со 
медицински дијагнози. Се 
изработуваат извештаи за 
запишувањето на децата со 
попреченост.

ЕМИС. Има одредени 
податоци за децата со 
попреченост во 
образовниот систем, но тие 
се карактеризираат со 
медицински дијагнози. Не 
се изработуваат извештаи за 
нивното запишување, освен 
за специјалните училишта.

ЕМИС. Нема 
податоци за децата со 
попреченост во 
рутинскиот ЕМИС.

Индикатори за специјалните училишта
Конвенцијата за правата на лицата со попреченост (КПЛП) ја утврдува целта на инклузивното 
образование. Меѓутоа, во моментов, во некои земји, многу деца се наоѓаат во специјални 
училишта или автономни специјални одделенија во редовните училишта. Понекогаш, за овие 
деца не се смета дека се во одредено одделение, туку само во специјална паралелка.

Затоа, погорните индикатори мора да бидат расчленети по вид на паралелка за да се бележи 
стапката на вклучување на децата со попреченост во редовните училишта и училници. На 
пример, за стапките на запишување, индикаторите би биле:

• Нето стапка на запишување на децата со попреченост во редовни училници во редовни училишта.

• Нето стапка на запишување на децата со попреченост во специјални училници или во специјални
училишта.

• Прилагодена нето стапка на запишување на децата со попреченост во редовни училници во редовни
училишта.

Бидејќи децата во специјални средини често се наоѓаат во училници со мешани одделенија, често нема да 
биде можно да се изработуваат прилагодени нето стапки на запишување на децата во тие средини. 
Исклучок се специјалните училишта за глуви деца, кои често имаат вообичаена одделенска структура. 

Повторно, поради различната склоност децата со разни видови попреченост да се испраќаат 
во специјални средини, нерасчленувањето според вид на попреченост може да скрие важни 
трендови за одредени бариери кои ги спречуваат децата да посетуваат училиште.

Институции

Во некои земји, значителен број деца со попреченост може да живеат во институции. Понекогаш, тие 
експлицитно се установи за деца со попреченост; понекогаш се споменуваат како сиропиталишта. Како 
што претходно е наведено, многу од нив можеби живеат во поправни домови.

Треба да се води административна евиденција за бројот на деца што не посетуваат училиште, а 
живеат во вакви околности. Потоа, може да се искористат студиите за овие популации за да се 
процени колкумина од нив имаат попреченост.

Активности за подобрување на системите со податоци
Конечно, како дел од развивањето на КМР и спроведувањето на Глобалната иницијатива за ДКОУ, 
треба да се вложат напори за подобрување на системите со податоци за попреченоста. Ова може да 
се направи на разни начини:

• Изработка на ситуациона анализа на бариерите во образованието со помош на
квалитативни и квантитативни техники.

• Преглед на постојните извори за истражувања и административни податоци со цел да се
идентификуваат празнините во информациите за децата со попреченост и за средината.

• Изработка на предлози за пополнување на празнините во податоците заради решавање на бариерите
и тесните грла откриени во ситуационата анализа, како и заради подобар квалитет на податоците.

• Реализација на предлозите за посеопфатен ЕМИС содржани во Упатството на УНИЦЕФ за
ЕМИС и попреченоста.

VI.Резиме
Светот постигна значителен успех во зголемување на бројот на деца со пристап до образование, но 
останува уште многу работа. Сé повеќе и повеќе, децата кои сé уште се вон училиште се соочуваат со 
бариери специфични за нивната состојба. Ова е особено точно за децата со попреченост, што се во 
значително поголем процент меѓу ДКОУ. За да се даде осврт на нивната состојба, мора да се обрне посебно 
внимание на предизвиците при собирање податоци за нив, со цел да се изработат политики за остварување 
на нивното право на образование, тие да се имплементираат и потоа да се следи нивната ефективност.

Згора на тоа, кога се размислува за школувањето на децата, суштински е да се оди подалеку од 
основно и средно училиште сé до раната интервенција, поради нејзиното особено значење за 
можноста на децата со попреченост да успеат и да останат в училиште.

Собирањето податоци за децата со попреченост има неколку предизвици, почнувајќи од срамот и стигмата 
па сé до различните институционални и специјални аранжмани во кои се наоѓаат. Покрај тоа, кога се 
размислува за податоците околу децата со попреченост, важно е да се оди подалеку од преваленцата, за 
податоците да се поврзат со информации за бариерите во школувањето, без оглед дали се на страната на 
побарувачката, понудата или во политиките. Само преку поврзување на податоците за децата со 
попреченост со бариерите во средината може да се развијат економични политики.

До неодамна, достапноста на податоци што го овозможува ова беше многу ограничена. Меѓутоа, тие 
почнаа да се развиваат. На пример, УНИЦЕФ и ВГ изработија прашања за попреченоста во детството, и 
исто така, развиваат прашања за индикатори околу средината. Оваа брошура нуди насоки за тоа како да 
се оценуваат и да се користат тие податоци кога постојат, а и укажува на практични чекори за 
започнување со собирање основни информации кога ги нема. Без оглед на пристапот, важно е да се 
усогласат сите постојни системи на податоци и да се заземе системски пристап кон собирањето 
информации за децата со попреченост кои не одат на училиште.

Белешки

Поимник
Конвенцијата за правата на лицата со попреченост (КПЛП) и нејзиниот Факултативен протокол 
(A/RES/61/106) беше усвоена на 13 декември 2006 г. во седиштето на Обединетите нации во Њујорк, а 
беше отворена за потпишување на 30 март 2007 г. Имаше 82 потписници на Конвенцијата, 44 
потписници на Факултативниот протокол, и една ратификација на Конвенцијата. Ова е најголем број 
на потписници во историјата на конвенциите на ОН на денот на отворање. Таа е прв сеопфатен 
договор за човекови права во 21 век и е првата конвенција за човекови права која беше отворена за 
потпишување од организациите за регионална интеграција. Конвенцијата стапи на сила на 3 мај 2008 
г.23 За повеќе информации, посетете ја: http://www.un.org/disabilities/ 

Попреченост. Според членот 1 од КПЛП, лица со попреченост се „лицата кои имаат долгорочни 
физички, ментални, интелектуални или сетилни нарушувања кои во интеракција со различни бариери 
може да го попречат целосното и ефективно учество во општеството на еднаква основа со другите“.

Информатички системи за управување со образованието. ЕМИС е процес на собирање, збирно 
претставување и известување податоци во врска со училиштата. Тој опфаќа формулари за собирање 
податоци и систем за распределба и собирање на тие формулари; метод на електронско внесување на 
овие податоци; креирање индикатори на училишно, општинско и на национално ниво; и конечно, 
низа стандардизирани извештаи со помош на овие податоци кои остануваат усогласени со текот на 
времето, со цел да се следи успешноста на образовниот систем.

Инклузија е кога се препознава потребата за трансформирање на културата, политиките и 
практиките во училиштето за да се одговори на различните потреби на секој ученик 
поединечно, како и обврска за отстранување на пречките што ја попречуваат таа можност. 

Инклузивното образование е „процес на третирање и одговарање на разновидните потреби на сите 
ученици преку поголемо учество во учењето, културата и заедницата, како и преку намалување на 
исклученоста во, и од образованието. Тоа вклучува промени и модификации на содржината, 
пристапот, структурите и стратегиите, со заедничка визија која ги опфаќа сите деца од соодветната 
возраст и со убедување дека државата има обврска да обезбеди образование за сите деца.“24

Институција е установа, обично голема и раководена од државата, која обезбедува услуги 
во болнички услови или како дел од казнениот систем.

Специјални училишта се училиштата специјално проектирани за деца со попреченост. Тие може 
да обезбедуваат услуги за сите деца со попреченост, или за деца со одредени видови попреченост. 
Често не ја следат општата образовна програма.

Вашингтонската група е група формирана од Статистичката комисија на ОН за да се излезе со 
препораки околу подобри меѓународно споредливи мерења на попреченоста заради мониторинг и 
евалуација. Нејзините членови се отворени за националните статистички служби во сите земји-членки 
на ОН. Статистичката комисија на ОН ги именува своите групи според првиот град во кој ќе се 
сретнат, па оттука и името Вашингтонска група. Нивниот веб-сајт е http://www.cdc.gov/nchs/
washington_group.htm

